COMPOSTELA

l

CONCELLO DE
SANTIAGO

INTERPELACION DO GRUPO MUNICIPAL DE COMPOSTELA ABERTA AO GOBERNO LOCAL
SOBRE A IMPLEMENTACION DO PLAN DE CONTRATACION ANUNCIADO EN XUNO DO 2020

O Grupo Municipal de Compostela Aberta, ao abeiro do regulamento organico municipal do Concello
de Santiago, presenta a seguinte interpelacién para o seu debate e inclusion na orde do dia do Pleno
da Corporacion:

ANTECEDENTES:

1. O 5 de xufio do 2020, o alcalde Xosé Sanchez Bugallo e a concelleira de Facenda e Persoal,
Marta Abal, anunciaron en rolda de prensa o Plan de Contratacion 2020, que incluia todos os
contratos obxecto de licitacion por todos os departamentos do Concello no exercicio 2020,
tanto os xa licitados como os pendentes de licitacion. Eran, en total, 113 contratos por un
importe de 794.922.794,31 euros. Na sua comparecencia, a concelleira destacou que "isto é
un exercicio de transparencia tanto para os grupos politicos como para a cidadania", porque
"ver nun s6 documento toda a actividade contractual, que é a parte esencial fundamental
dunha administracion, € un cambio importante". Pola sta banda, o alcalde sinalou nesa rolda
de prensa que o plan influiria de xeito moi positivo na reactivacion econdmica do Concello, e
engadiu que “vai haber un investimento moi importante, creacion de emprego e unha mellora
notable na calidade dos servizos”

2. Na rolda de prensa trasladouse, tanto por parte da concelleira como do alcalde, que na
anualidade 2020 ian licitarse a practica totalidade de todos eses contratos. Anunciaron, por
exemplo, que o contrato de transportes estaria licitado antes de que rematara o mes de xullo
dese ano 2020, e que o contrato de saneamento e abastecemento de auga se licitaria a finais
do ano 2020.

3. Mais dun ano despois da presentacion do Plan de Contratacion 2020 e 6 meses despois de ter
rematado o ano 2020 no que se anunciou a licitacion deses contratos, a maioria deles
continuan sen iniciar licitacion e sen adxudicar.

4. Tal e como se recolle no Plan de Contratacion 2020, e tal e como salientou tamén a
concelleira, a elaboracion deste documennto responde a Lei de Contratos do Sector Publico,
que no seu artigo 28.4 sinala a obriga das entidades do sector publico de planificar ou
programar a sua contratacién, “dando a cofiecer o seu plan ou programa de contratacion

anticipadamente mediante un anuncio de informacién previa que, cando menos, debe recoller
os contratos suxeitos a regulamentacion harmonizada”. Se ben a lei recolle tamén que “as
entidades do sector publico programaran a actividade de contratacion publica que
desenvolveran nun exercicio orzamentario ou periodos plurianuais”, o Plan presentado en
xufio de 2020 sinala especificamente que o seu prazo de aplicacion era o propio ano 2020.-

Por todo o anterior, presentamos a seguinte INTERPELACION para o seu debate no Pleno:

e Que plans e calendario ten o goberno municipal para realizar as contratacions
incluidas no Plan de Contratacion do ano 2020 do Concello de Santiago de
Compostela, e que previsions tén para a presentacion e execucion do Plan de
Contratacién do ano 2021?

Santiago de Compostela, a 21 de xufio do 2021

Marip Rozas Pérez GRUPO MUNIC'™
\

\ \
Concelleira do Grupo Mynicipal tle Compostela Aberta

AO ALCALDE DO CONCELLO DE SANTIAGO DE COMPOSTELA

